Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Chivite Navascués andreak aurkeztutako galdera, Nafarroak Estatuari egin beharreko ekarpenaren urteko azken ordainketaren ostean Estatuarekin sortutako gatazkari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-
taldeari atxikitako María Chivite Navascués andreak, Legebiltzarreko Erregelamenduan ezarritakoaren babesean, honako galdera hau egin du, heldu den urtarrilaren 12ko Osoko Bilkuran ahoz erantzun dakion: 

Estatuari egin beharreko urteko ekarpenaren laugarren eta azken ordainketa egin du Nafarroak iragan abenduan; guztira, 60 milioi euro. Zenbateko hori gehitu behar zaie martxoan, ekainean eta irailean egindako beste hiru ordainketei –bakoitza, 153 milioikoa–; Nafarroak Estatuari egindako ekarpena, hortaz, 520 milioi eurokoa izan da 2016an. 

Nafarroako Gobernuak azken ordainketa hori dela-eta hartutako erabakiaren ondorioz, Ogasuneko estatu idazkariak foru gobernuari egotzi dio hitzarmena “bete ez izana, aldabakarreko irizpide-aldaketa” aplikatzeagatik. 

Hori dela eta, hau jakin nahi dugu: 

Nafarroako Gobernuak nola konpondu nahi du Estatuarekiko gatazka? 

